
Ina punt filigrana en la Viamala
 � (fmr/ls) Tgi che viandescha 

tras la chavorgia spectaculara 
da la Viamala traversa il Rain 
ante riur sur ina punt cun su-
gas d’a tschal – la Pùnt da Su-
ransuns. Questa è vegnida eri-
gida il 1999 da l’inschigner 
Jürg Conzett (*1956) ch’è da-
ventà enconuschent sco con-
struider da punts. Per l’in-

schigner da Cuira, cun in sen-
sori architectonic, ha ses me-
tier ina grond’impurtanza 
culturala: Sias construcziuns 
èn plain raffinezza tecnica, ma 
cuntegnan tuttina ina tscher-
ta estetica. La passarella con-
sista da plattas da granit d’An-
deer colliadas cun bindels 
d’aluminium. La balu strada 

da metal prezius, senza firle-
fanza, dat a la punt in’impres-
siun filigrana. 

Per sensibilisar per la cul-
tura architectonica dal Gri-
schun dat la Lia grischuna per 
la protecziun da la patria 
mintg’emna in sguard ad in 
edifizi – la Pùnt da Suransuns 
fa part da questa seria.

